
— 103 —







lagi sisiknja boelak-balik, kamoedian laloe menanja poelah pada mantoenja :

„Brapa ha, oemoernja ia poenja anak jang proempan ? — eh, goea boleh loepa lagi siapa namanja.“

„Namanja Sek-lian; oemoernja tiga belas mengkali, taoehlaih saia soeda inget-inget loepa; satoe kali nja Doeit soeda taoe omong-omong.“

„Nah, kaloe ini tahon oemoernja tiga belas sedengnja, Hoaij-wan: matjan si Hoei-djin poenja oemoer delapan belas ia soeda anam belas. — Bagimana loe poenja liatan anaknja njonja Doeit itoe kaloe saändenja dikawinin sama Hoei-djin ?“

„Kaloe nio soeka tentoe saia djoega soeka, tapinja itoe anak masi terlaloe keh anak-anak; sampe sekarang ia masi belon ditoetoep.“

„Nah ja, orang oemoer tiga belas memangnja djoega masi anak-anak. Lagi perkara toetoep si itoe memangnja kaga tentoe. Ada jang toetoep anaknja dari oemoer doewa belas, ada jang tiga belas dan ada djoega jang baroe toetoep anaknja soeda oemoer ampat belas. Kaloe begitoe itoe anak tentoe sampe laen tahon baroe ditoetoep, tapi itoe si engga ada halangan; kita tok maoe minta dikawinin oemoer anam belas. — Ija, itoe anak djoega, Hoaij-wan, goea boleh merasa soeka liatnja ia poenja dandanan.“

„Ja, dari roepanja dan dandanannja sama sekali engga boleh ditjelah,“ kata iboenja Hoei-djin, „tapinja ia poenja moeloet ada lemmes sekali, nio.“

